
Трамп пристигна во посета
на Израел и палестинските
територии

И покрај ладното време
лицата со посебни
потреби не се откажаа од
кампување

Локални избори во Хрватска:
Бандиќ со мала предност за
Загреб

5,857.50 1.03 % GRNT 749.17 3.27 % KMB 2,714.12 0.24 % OHB 4,733.78 1.13 % RZUS 112.00 1.35 % STIL 88.00 2.22 % TPLF 1,415.00 9.86 % UNI 1,359.00 2.95 %

„СКОПСКО ОКО“ Е УСПЕШЕН ФОТОПОГЛЕД НА ГРАДОТ

„Недоволната презентација на изложби од овој тип досега,
маргинализирањето на фотографијата, различна публика“, Гордана Кнежевиќ

Катерина Богоева

„Кога креативноста доаѓа однатре, доволна е само една линија да им даде

поинаков облик на нештата околу нас. Таа линија, која го дели доброто од

лошото, убавото од грдото е истата онаа линија која може обичниот питач да

го претвори во светец. Погледнете зад материјалното, сонувајте со широко

отворени очи и ќе видите како се создаваат нови светови. Светови со

поинакви гледишта и значења, со нова надеж, љубов и верба”, вели

професионалниот фотограф Александар Ивановски, чии дела се презентирани

на групната фотоизложба со фотографиите на фоторепортерот Наке Батев и

ликовниот уметник и фотограф Матеј Богдановски во галеријата „Око“ на

улица „Македонија“. 

Изложбата е под наслов „Скопско око“ и претставува интересен, свеж поглед

на авторите на градот во кој живеат и работат, кого секојдневно го

перципираат, визуелно го допираат и од него на публиката и' предочуваат

различни урбани сегменти. Фотографиите на Ивановски се креирани со

техниката „лајт пеинт“, односно сликање со светлина со помош на светлосни

реквизити во различни бои, а идејата за создавање на оригиналната

колекција тој ја добил додека дење се движел низ улицата „Македонија“. Вели

дека симболите ги забележувал преку ден, а во текот на ноќта ги прикажал во

сосема поинаква светлина. „Динамиката на животот не ни дозволува да

застанеме и да погледнеме околу нас. Но, ако успееме само за момент се' да

ставиме на пауза, околу нас се' да запре, ќе видиме многу симболи и знаци

НАЈНОВИ ВЕСТИ

овозможено од Yahoo! Weather

НАЈЧИТАНИ НАЈКОМЕНТИРАНИ

Малиот Павел се пробуди од вештачката кома

Уставниот суд се премисли и ја симна
забраната за барок на ГТЦ и МОБ

IN MEMORIAM: Почина д-р Ѓорѓи Ставриќ,
основач на дијагностичката лабораторија за
малигни болести

ИЗГЛАСАНА РЕЗОЛУЦИЈА ЗА ПРАВАТА НА
МАКЕДОНЦИТЕ ВО АЛБАНИЈА

ВО НАЦИОНАЛНАТА ГАЛЕРИЈА ИЗЛОЖБА НА
ГРАФИКИ ОД ИВАН МЕШТРОВИЌ

СО ЕСКЛУЗИВЕН КОНЦЕРТ ВЕЧЕРВА ЌЕ БИДЕ
ОТВОРЕНА НОВАТА МАКЕДОНСКАТА
ФИЛХАРМОНИЈА

ВОЗЕТЕ ВНИМАТЕЛНО- НАМЕСТА ПАТИШТАТА
ВЛАЖНИ И СО ОДРОНИ

ДРАМА НА ФИЛМСКИOТ ФЕСТИВАЛ ВО КАН:
ОПАСНОСТ ОД БОМБА!

што би ни ги одговориле на голем број животни прашања”, вели Александар

Ивановски, посочувајќи дека преку неговите фотографии на едноставен и

креативен начин приказната сама се раскажува. „Со една линија полна

светлина која симболизира живот, прикажувам како просјакот станува светец,

Мајка Тереза се претвора во ангел, обичните улични канделабри заигруваат

љубовен танц, симболизирајќи надеж, љубов. Фотографијата ’Часовник‘ ја

прикажува борбата со времето, симболиката на новото и старото. Еден поглед,

две линии, многу одговори“ , забележа тој .

Скопје и скопјани се најдоа на фотографиите на Наке Батев кој ги овековечил

со помош на старата и проверено добрата техника, камера опскура. На нив

посетителите можат да си препознаат дел од сограѓаните, но и од урбаниот

пејзаж кој забрзано се менува. „Со црни најлони им ги затемнив просториите,

а низ отвореното мало дупче се рефлектираше надворешноста“, ја опиша тој

техниката на фотографирање која го маѓепсала уште кога татко му ја покажал

како дете. Пред пет-шест месеци тој им ја покажувал и на децата со Даунов

синдром во училиштето „Гоце Делчев“, во населбата Илинден, и успеал да им

го задржи вниманието 40-ина минути.

„Веќе шест-седум години работам како фоторепортер и секојдневно го гледам

Скопје како се развива, како живее. „Скопје 2014“ станува се' поинтересно за

фотографирање, динамично ми е, секој ден има нешто ново“, вели Наке Батев,

кој во оваа пригода се одлучи да се претстави со уметнички фотографии од

колекцијата која досега ја сочинуваат 15-6 нови дела.

Гордана Кнежевиќ, галерист во „Око“, вели дека оваа групна изложба на

тројцата автори го кадрира урбаниот пејзаж, симболите на Скопје, духот на

градот, ја нарекува сублимат од индивидуални доживувања на три автентични

уметнички природи. „Проектот ’Скопско око’ има цел да ги презентира

актуелните уметнички преокупации на авторите кои вешто ги избегнуваат

политичките импутации и ангажман во тој контекст, особено кога се работи за

градот Скопје. Императив беше убавото, чувството за естетика и атмосферата

на градот...

Стилски изложбата нуди различни пристапи, визии - од класичниот

’документаристички‘ пристап на Матеј Бодановски, каде што Скопје го

доживуваме според симболите кои интуитивно ги препознаваме, преку

светлосните ефекти кои на нештата им даваат различен, дури и надреален

контекст, вообличувајќи ги и надградувајќи ги во фотографиите на Александар

Ивановски, до социјалните портрети кадрирани во својот микросвет сплотени

со блиската околина во експериментална корелација, во фотографиите на

Батев. Недоволната презентација на изложби од овој тип досега,

маргинализирањето на фотографијата како медиум направи оваа изложба,

полна со сугестии, да биде видена од многубројна и различна публика“. 

Прашан на кој дел од Скопје сакал да и' го сврти вниманието на публиката,

која е спецификата на градот, но и што е она што го привлекува да го

фотографира Матеј Бодановски, одговори: „Фотоапаратот е речиси секогаш со

мене кога сум надвор, а го употребувам кога ќе забележам некој визуелно

интересен момент. Тоа се наизглед обични нешта, детали што не ги

забележуваме, но кадрирани, преточени во слика, откриваат сосема ново

постоење. Скопје, како и секој град, има своја, каква-таква автентичност, иако

последниве години интензивно се работи на тоа да ја нема. Можеби неговата

главна автентичност е токму во неговата непостојаност, град кој брзо го

менува својот изглед, па така вистински предизвик е навреме да зачуваш

некои моменти (било архитектура или како начин на живеење) додека се'

уште постојат“. 

Статијата е прочитана 1755 пати. 

